
N ap di w mèsi dèske w pran tan w pou li edisyon 2013 
Rapò Konfidans Konsomatè Vil North Miami a (CCR) ki 
rele rapò sou kalite dlo nou an tou. CCR nou an gen 
enfòmasyon sou sous ak kalite dlo n ap bwè yo pou ou.  
N ap kontinye bay dlo pou bwè ki satisfè oswa depase 
tout egzijans nan nivo lokal, eta ak federal. Nou 
mete maksimòm efò pou atenn objektif nou pou 
pwoteksyon dlo n ap distribye a, konsèvasyon dlo, 
edikasyon kominote, jesyon sistèm dlo ak kalite dlo.

 Nou kontinye kenbe yon sistèm pou bèl kominote 
sa a ki livre dlo ki bon kalite epi ki san danje pou bwè. 
Nou ta renmen remèsye pèsonèl nou an pou sèvis 
ak devosyon yo bay kominote nou an. Nou kontinye 
goumen pou ba ou pi bon kalite dlo pou bwè.

 Nou rekòlte pou travay nou paske pandan de ane youn 
apre lòt, Vil North Miami te pran premye plas nan konkou 
Dlo Pou Bwè Ki Pi Gou nan Seksyon Florida Asosyasyon 
Travay Dlo Ameriken an [American Water Works  
Association (FSAWWA)] a. Nou te reprezante rejyon 
nou an nan konpetisyon pou tout Eta a.

Yon lòt fwa ankò, mèsi dèske w te pran tan w pou li 
CCR a epi tanpri kontakte nou si w ta renmen diskite sa 
ki nan rapò a.

Wisler Pierre-Louis, P.E., LEED AP BD+C, CFM, PMP
Direktè Travo Piblik Pwovizwa

bonjan enfòmasyon

Objektif Sèvis Dlo North Miami a se pou ba w yon 
bon kantite dlo ki san danje ou ka depann sou li chak 
jou. Dlo nou an se dlo anba tè ki soti nan ywit pi. Pi yo 
pran dlo ki soti nan dlo dous  ki rele Biscayne Aquifer 
a. Pou nou ka sèvi tout vil nou an ak kominote ki nan 
alantou a, nou achte dlo nan men Konte Miami-Date, 
(ki se dlo trete ki soti nan Biscayne Aquifer) tou.

Biscayne Aquifer chita anba sifas tè nan Sid Florida 
la. Li gen wòch ki gen ti tou kote dlo ap soti nan yo 
tankou yon rivyè anba tè. Soudan yo rele dlo sa a dlo 
anba tè oswa tab do, epi li founi prèske tout dlo 
rezidan Sid Florida yo itilize. Dlo a vwayaje tou 
dousman, nan yon direksyon lès-sidès anviwon de 
pye pa jou, ki bay yon pwosesis filtrasyon natirèl epi 
ki bay dlo ki jeneralman pwòp. Kote ki gen gwo ouvèti 
oswa kanal sipèfisyèl vitès la ka ogmante anpil.

Se ak anpil plezi Vil North Miami ap ba ou Rapò 
Kalite Dlo Anyèl pou ane sa a. Rapò sa a te fè pou ba 
w enfòmasyon sou kalite dlo w ap bwè a ak sèvis n ap 
ba ou chak jou a. 

      sou dlo n ap bwè a

yon mesaj direktè 
pwovizwa a

Biscayne 
Aquifer  
(Dlo Sous Biscayne)

Oseyan 
Atlantik

Biscayne  Bay  
(Bè Biscayne)

Sèvis Piblik Dlo ak Egou Vil North Miami ap sèvi 
yon popilasyon 70,000 moun nan yon espas 13 mil 
kare. Nou gen kliyan nan vil North Miami, ansanm ak 
kèk pati konte Miami-Date, Miami Shores ak Biscayne 
Park. Epi tou nou ofri lyen ijan pou minisipalite North 
Miami Beach ak Opa-Locka. Izin yo ponpe ak trete 
yon mwayèn 8.5 milyon galon pa jou.   
Nou gen dlo an plis nou achte nan sistèm dlo prensipal 
konte Miami-Dade la atravè plizyè sistèm ki lye 
toupatou nan sistèm distribisyon an. 

Izin dlo North Miami ki rele Winson Water Plant 
nan Sunkist Grove itilize yon pwosesis adousisman 
alacho pou trete dlo ki soti nan Biscaye Aquifer  
(Dlo Sous) pou bay bon kalite dlo pou kay oswa biznis 
ou.  Dlo sous la gen ti mineral tankou kalsyòm ak 
magnezyòm. Tretman nesesè pou redwi kantite 
mineral ki genyen pou evite yo akimile nan tiyo yo ak 
chanje koulè enstalasyon nan kay la. Premye pwosesis 
tretman an fè ak lè, ki retire diyoksid kabòn ak silfi 
idwojèn ki ka bay dlo a yon move gou ak sant. Apre sa 
yo ajoute sodyòm-ipokorit (dlo Klò) ak sitwon nan 
dlo a pou detwi bakteri epi retire kèk mineral, tankou 
fè.   San pwosesis sa a, enstalasyon plonbaj ak lavabo 
yo ka vin sal ak fè.  Apresa dlo a pase nan flit antrasid 
pou retire ti patikil.   Yo ajoute flyò nan dlo a, ansanm 
ak plis sodyòm-ipoklorit ak amonyak, pou kenbe yon 

tretman dlo ou bon nivo dezenfeksyon epi garanti dlo pòtab la rete 
san mikwòb pandan l ap pase nan sistèm distribisyon 
an.  Sistèm distribisyon North Miami a gen plis pase 
300 kilomèt liy dlo ki pote dlo trete lakay ou oswa nan 
biznis ou.  Yon operatè dlo ki gen lisans eta a fè tès 
pou Asirans Kalite chak inèdtan pou  asire dlo k ap 
soti nan izin dlo nou an satisfè oswa depase tout 
regleman nan nivo federal, eta ak federal, ansanm ak 
pwòp estanda kalite vil la. Anplwaye Vil North Miami 
yo angaje yo pou asire chak gout dlo nou voye bay 
kliyan sèvis piblik nou yo pa gen okenn danje pou 
bwè.

1

sous 

Dlo ap vin tounen youn nan resous ki pi presye nan monn 
nan vit. Isit la nan Florida, ak tout rès zòn sidès Etazini, 
restriksyon sou dlo vin yon fason pou viv pandan tout ane a.  
Nou ankouraje w konsève dlo nenpòt lè li posib.

Pou plis enfòmasyon sou fason pou itilize dlo, restriksyon 
ak konsèvasyon dlo, vizite sitwèb Distri a sou Jesyon Dlo Nan 
Sid Florida nan adrès sfwmd.gov ou miamidade.gov/
conservation.

nòm pou sante ak sekirite 
Se ak anpil plezi n ap fè konnen  

dlo pòtab nou satisfè tout regleman nan 
nivo federal, eta ak lokal epi nou kontinye 
satisfè nòm kalite pa nou. 

Ajans Pwoteksyon Anviwonman Etazini [United 
States Environmental Protection  Agency (EPA)] ak 
Depatman Pwoteksyon Anviwonman Eta Florida 
[State of Florida Department of Environmental 
Protection (FDEP)]  etabli nòm primè ak segondè pou 
asire dlo piblik bon pou bwè.  Nòm primè yo pwoteje 
sante piblik kont sibstans ki ka yon danje pou moun si 
yo bwè yo pandan lontan. Nòm segondè yo kontwole 
kalite pou bagay bèbèl dlo a tankou gou, sant, ak 
klète, men pa gen anyen pou wè ak sante piblik.  

North Miami toujou ap veye dlo pòtab ou pou 
kontaminan konfòmeman ak regleman, lwa ak règ 
nan nivo federal ak eta.    Rapò sa a baze sou rezilta 
peryòd sipèvizyon nou depi 1ye janvye jiska 31 
desanm 2013.  Done nou te pran avan 1ye janvye 
2013 ki prezante nan rapò sa a fè pati tès pi resan nou 
te fè konfòmeman ak lwa, règ ak regleman ki dirije 
kalite dlo.

sa ou dwe 
  konnen sou sèten kontaminan

Prezans kontaminan nan dlo  pa nesesèman poze 
yon risk pou sante.  Kèk moun kapab pi frajil pou efè 
kontaminan ki nan dlo pòtab pase popilasyon jeneral 
la.  Moun ki gen pwoblèm ak defans iminitè yo tankou 
pasyan kansè k ap resevwa chimyoterapi, sa yo ki gen 
transplantasyon ògàn, moun ki gen VIH/SIDA ak lòt 
maladi sistèm inimitè a, ak tibebe gen plis risk pou fè 
enfeksyon.  Nenpòt moun ki tonbe nan kategori sa yo 
dwe al mande pwofesyonèl swen sante yo konsèy ou 
dlo pòtab.

Genyen gid EPA ak Sant Pou Kontwòl ak 
Prevansyon Maladi [Centers for Disease Control 
(CDC)] te etabli sou mwayen apwopriye pou bese risk 
pou enfeksyon Kristosporidyòm (Cryptosporidium)1 
ak lòt mikwòb ki ka kontamine dlo nan  Liy Telefòn 
Dlo Pòtab la nan 1-800-426-4791.

konsèvasyon: 
   itilize dlo byen

An 2014, Vil North Miami te patisipe nan Konkou Fich 
Dropsavers Water Convervation (Konsèvasyon Gout Dlo) 
Asosyasyon Travay Dlo Ameriken ap fè a.  Elèv nan klas matènèl 
jiska 12 yèm ane te voye travay atistik ak slogan yo bay Vil la.  Sa 
a se elèv yo te chwazi pou reprezante North Miami nan konkou 
nan nivo Eta a epi  Konsèy North Miami a te rekonèt yo pandan 
Mwa Konsèvasyon Dlo an avril 2014:

EVALYASYON DLO SOUS (SWA)
Depatman Pwoteksyon Anviwonman Florida a 

kontinye evalye sistèm dlo pòtab yo. Yo te evalye 
sistèm North Miami a an 2013.  Depatman Pwoteksyon 
Anviwonman Florida a idantifye ak evalye nenpòt 
sous kontaminasyon potansyèl nan distribisyon dlo 
nou an.. W ap jwenn yon rapò pou sistèm nou an sou 
sit entènèt DEP SWAPP nan adrès dep.state.fl.us/
swapp, kote w ka chèche daprè konte ak sèvis piblik 
dlo.

KONTAMINAN
Sous dlo pòtab (ni dlo nan tiyo ak dlo nan boutèy) 

gen ladan larivyè, lak, basen dlo, rezèvwa, ak pi.  
Pandan dlo a ap vwayaje sou tè a oswa anba tè, li fonn 
mineral natirèl yo epi nan kèk ka, materyèl radyo-aktif 
yo.  Epi tou dlo k ap pase yo ka pran sibstans ki soti 
nan prezans bèt oswa aktivite moun. Kontaminan ki 
ka nan dlo sou gen nan yo:

(A) Mikwòb kontaminan, tankou viris 
 ak bakteri, ki ka soti nan izin tretman egou, sistèm 
septik, travay agrikilti ak bèt.

(B) Pwodwi  kontaminan ki pa òganik , tankou sèl 
ak metal, ki ka fèt natirèlman oswa rezilta rès dlo 
tanpèt, rès dlo endistriyèl oswa domestik, 
pwodiksyon lwil ak gaz, travay nan min oswa travay 
latè.

(C) Pestisid ak èbisid, ki ka soti nan diferan sous 
tankou agrikilti, sa ki soti nan dlo  tanpèt iben, ak dlo 
yo itilize nan zòn rezidansyèl.

(D) Pwodwi chimik òganik kontaminan, ki gen 
ladan yo pwodwi chimik sentetik ak òganik volatil, ki 
se pwodwi rezilta pwosesis endistriyèl, pwodwi 
petwoleyòm ak petèt ki soti nan ponp gaz, sa ki soti 
nan dlo tanpèt iben ak sistèm septik.

(E)  Kontaminan radyo-aktiv, ki kapab pwodwi 
natirèlman oswa ki se rezilta pwodiksyon lwil ak gaz 
ak aktivite nan min. 

Pou  garanti dlo pòtab sa a bon pou bwè, EPA a 
preskri regleman ki limite kantite sèten kontaminan ki 
kapab nan dlo yo bay atravè sistèm dlo piblik. 
Regleman Administrasyon Manje ak Dlo a (FDA) etabli 
limit pou kontaminan nan dlo nan boutèy ki dwe ofri 
menm pwoteksyon an pou sante piblik.

1 Kristoporidyòm se yon òganism mikwoskopik ki ka baydyare ak lòt sentòm lè ou bwè li. 
 Li asosye prensipalman ak sifas sous dlo, men pa nou a se yon sous dlo anba tè.

pwogram konpansasyon 
pou konsève dlo

Pwogram Echanj Flit Vav Pou 
Restoran Komèsyal

Restoran nan North Miami kapab bese 
kantite dlo yo itilize tou lè boukante flit vav 
nan lavabo yo deja genyen ak vav pre-rense 
vil la bay pou redwi dlo yo itilize a 80%.                                                     
Nouvo vav Power Rinse la ka fè biznis yo 
ekonomize jiska $1300 pa ane.  Ou ka 
boutante flit vav sa a ak tout mak epi li gen 
yon garante senk ane.  Pote vav ou genyen 
kounye a ba nou pou resevwa Power Rinser  
Pre-Rinse Spray Valve (1.1 N2180-1.1 GPM).

Men kote ou ka chanje yo:
North Miami City Hall – Utility Billing Office  

776 NE 125 Street – First floor
Lendi jiska vandredi 8 a.m. – 5 p.m. 

NOUVO! 

Pwogram Echanj Tèt Douch 
Rezidansyèl

Ranplase tèt dous ou ak yon nouvo ki pi 
efikas epi ede w itilize mwatye dlo ou konn 
itilize a.  Pote ansyen tèt dous ou yo epi n ap 
ba ou youn tou nèf ki byen fasil pou enstale.  

Joshua Knight
3yèm Ane, Biscayne Gardens Elementary (Divizyon 2)

Fredrick Pierre
5yèm Ane, Natural Bridge Elementary (Divizyon 3)

Nataly Morales
6yèm Ane, Thomas Jefferson Middle (Divizyon 4)

Leslie McCoy
12yèm Ane, North Miami Senior High (Divizyon 5)  

       An plis Leslie te genyen 3yèm plas nan Eta Florida  
      pou travay li ki pi wo a.  

Gayan 
Konkou Fich 
Dropsavers la

misyon sèvis 
   dlo ak egou nou an

Vil North Miami angaje li pou amelyore sèvis 
dlo nou an. Pou fè sa li konsantre sou kapasite n ap 
bezwen pi devan.  Youn nan pwojè prensipal nan 
pwodiksyon dlo nou se reyabilitasyon Izin Winson 
Water nan Sunkist Grove.  Pwojè sa a, ki te bai an 
1962, nesesè pou fè izin nan pi efikas ak pèmèt 
sèvis dlo nou an kontinye pwodwi bon kalite dlo 
pou jenerasyon demen yo.  Pri pou amelyorasyon, 
ki anviwon 25 milyon dola, parèt nan tarif sèvis 
nou Konsèy Vil North Miami te otorize an avril 
2012.
Pwojè reyabilitasyon an gen ladan 

avni dlo 
    ak sèvis nou

Sèvis dlo North Miami a angaje li pou bay anpil dlo ki 
bon kalite ak bon pou bwè bay tout kliyan North Miami 
yo pandan l ap reyalize objektif sa yo:

1) Pwoteje sante piblik kote li distribye dlo ki san   
 danje epi pòtab bay tout kliyan li yo.

2) Genyen ase presyon ak volim pou satisfè egzijans  
 pou pwoteksyon kont dife.

3) Kenbe pri sèvis la ba mezi li posib pandan y ap     
 respekte tout regleman ki apwopriye.

Vil North Miami travay lajounen kou lanwit pou bay 
bon kalite dlo nan chak gout. Nou mande pou tout kliyan 
nou yo ede nou pwoteje sous dlo nou yo, si enpòtan 
anpil pou kominote nou an, ak fason nou viv, ak demen 
pitit nou yo.

6

Se ak anpil plezi North Miami ap ofri 
dlo tiyo ki gen pi bon gou nan Konte  
Miami-Date ak Monroe.  An 2014, Sèvis Dlo 
North Miami te genyen premye plas pou 
dezyèm fwa youn apre lòt nan Konkou Dlo 
Pou Bwè Asosyasyon Travay Dlo Ameriken 
Reyon VII.  Depi 2009, North Miami toujou wo 
nan nivo rejyonal la, kote li te genyen premye 
plas an 2009, 2013, ak 2014. 

Nou atann pou dlo  pou bwè, ak dlo nan boutèy 
ladan, kapab gen omwen yon ti kras kèk kontaminan 
ladan, men sa pa vle di dlo a poze yon risk pou lasante. 
Pou plis enfòmasyon sou kontaminan yo ak risk yo 
kapab genyen sou lasante rele Liy Telefòn Bon Dlo 
Pou Bwè EPA a nan 1-800-426-4791.

kontaminan plon 
Si li prezan, yon gwo kantite plon ka lakòz gwo 

pwoblèm sante, sitou pou fanm ansent ak timoun piti.  

Plon ki nan dlo pou bwè soti plis nan materyèl ak lòt 

bagay ki asosye ak liy sèvis avèk plonbri nan kay.  

Sèvis Piblik Dlo Vil North Miami a responsab pou bay 

bon kalite dlo pou bwè, men li pa ka kontwole varyete 

materyèl ki itilize nan plonbri. Lè dlo ou te chita pandan 

plizyè èdtan, ou ka bese risk pou pran kontak ak plon. 

Pou fè sa floche dlo pòtab ou a pou trant segonn a de 

minit avan w itilize li pou bwè oswa fè manje.  

Enfòmasyon sou plon nan dlo pou bwè, metòd ak etap 

ou ka itilize pou minimize risk pou pran kontak ak li 

disponib nan adrès  epa.gov/safewater/lead.

Ou ka jwenn mo ak abrevyasyon ou pa abitye ak yo 

nan rapò sa a. Pou ede w konprann mo sa yo pi byen 

nou mete definisyon sa yo pou ou:

Nivo Aksyon (AL) Konsantrasyon yon kontaminan, 
ki, si li depase yon nivo, deklannche tretman ak lòt 
egzijans yon sistèm dlo dwe respekte.
Objektif Nivo Maksimòm Kontaminan (MCLG) 
Nivo pi ba yon kontaminan kote yo pa konnen oswa 
pa panse ap gen okenn risk pou sante.  
MCLG yo ka gen yon espas pou erè.
Nivo Maksimòm Kontaminan (MCL) Pi wo nivo yon 
kontaminan ki pèmèt nan dlo pou bwè. MCL yo etabli 
pre MLG yo mezi li posib ak pi bon teknoloji tretman 
ki disponib.
Objektif Nivo Maksimòm Rès Dezenfektan 
(MRDLG) Nivo pi ba yon dezenfektan dlo pou bwè 
kote yo pa konnen oswa pa panse ap gen okenn risk 
pou sante. MRDLG yo pa reflete avantaj pou itilzie 
dezenfektan pou kontwole mikwòb kontaminan.
Nivo Maksimòm Rès Dezenfektan (MRDL)  
Pi wo nivo yon dezenfektan ki pèmèt nan dlo pou 
bwè. Genyen bonjan prèv ki montre li nesesè pou 
ajoute yon dezenfektan pou kontwole mikwòb 
kontaminan. ND Vle di pa detekte epi yo pa te jwenn 
sibstans la nan analiz laboratwa.
Pati pa milyon (ppm) or Miligram pa lit (mg/l) Yon 
pati pa pwa analit a 1 milyon pati pa pwa echantiyon 
dlo a.
Pati pa bilyon (ppb) or Mikwogram pa lit (μg/l)
Yon pati pa pwa analit a 1 milyon pati pa pwa 
echantiyon dlo a.
Pikokiri pa lit (pCi/L) Mezi radyo-aktivite nan dlo.

kontaminan ki pa kontwole 
Vil North Miami ap veye kontaminan ki pa 

kontwole (UCMR) nan yon etid pou ede Ajans 

Pwoteksyon Anviwonman Etazini a (EPA) detèmine si 

gen UCMR nan dlo pou bwè, ak si kontaminan sa yo 

dwe kontwole ou pa. Kounye a, pa gen okenn nòm 

lasante (tankou nivo maksimòm kontaminan) ki te 

etabli pou UCMR yo; men, nou oblije pibliye rezilta 

analiz siveyans UC nou an nan rapò sa a.

modènizasyon sa yo:
•	 Pwosesis	asoudisè	alacho
•	 Akseleratè
•	 Enstalasyon	nouvo	sistèm	filtrasyon/galeri	tiyo
•	 Sistèm	pou	jere	rès
•	 Gwo	sèvis	kapasite	pou	ponpe
•	 Relokasyon/ranplasman	tank	depo	dlo
•	 Amelyorasyon	 nan	 sistèm	 pou	 mete	 pwodwi	

chimi
•	 Konstriksyon	yon	nouvo	batiman	operasyon
•	 Pi	dlo	kri	ak	pip	transmisyon

An 2013, Vil la te pran yon pwopriyete tou pou 
transfere tank depo dlo yo epi li te fè amelyorasyon 
nan distribisyon dlo prensipal yo epi li te ranplase 
kontè dlo a.  Kliyan ki resevwa sèvis dlo yo ka swiv 
kantite dlo y ap itilize epi resevwa bòdwo san 
papye, ki ede redwi enpak nou nan anviwonman 
an pandan operasyon nou.  An plis, Vil la te lanse 
yon nouvo sèvis Bòdwo Sèvis Piblik ki pèmèt kliyan 
yo jwenn enfòmasyon sou kont yo sou entènèt 
tankou peman yo fè deja ak rezime sou kont yo.

ENFÒMASYON SOU DANJE INONDASYON
An 1968, Kongrè a kreye Pwogram Nasyonal 

Asirans Inondasyon  (NFIP) pou bay moun ki ap viv 
nan zòn ki gen plis risk pou  inondasyon asirans 
inondasyon ki abòdab; zòn sa a rele Zòn Espesyal Pou 
Danje Inondasyon (SFHA). NFIP a fè genyen asirans ki 
gen garanti federal disponib nan kominote ki dakò 
pou adopte ak mete an aplikasyon lwa jesyon plèn 
inondasyon pou redwi dega inondasyon pidevan. Sa 
a enpòtan paske pwopriyetè yo dwa achte asirans 
pou inondasyon pou pwopriyete ki nan SFHA a.

Sistèm Klasman Kominote a (CRS) se yon pwogram 
Administrasyon Asirans Federal pou bay rekonpans 
pou kominote NFIP ki mete an aplikasyon nòm plèn 
inondasyon ki pi sevè pase minimòm egzijans NFIP 
yo. CRS la rekonpanse efò sayo ak rabè sou prim 
asirans pou inondasyon yo. Kounye a vil North 
Miami gen yon klasifikasyon 5 Klas CRS. 
Klasifikasyon sa a egal la 25% rabè sou nouvo 
asirans pou inondasyon oswa renouvèlman pou 
tout pwopriyete SFhA ak yon rabè 10% pou tout 
asirans ki pa pou pwopriyete SFhA.

Nan North Miami, gen anviwon 6,100 polis asirans 
pou inondasyon ki an vigè. Chak ane klasifikasyon  
5 Klas CRS la jenere plis pase $900,000 nan ekonomi 
sou prim asirans pou inondasyon. Paske inondasyon 
se dezas natirèl ki pi komen, li enpòtan pou w genyen 
tout pwoteksyon posib.

Ou ka achte asirans pou inondasyon kèlkeswa 
kote w rete a (nan zòn gwo, mwayèn, oswa ti risk) epi 
pa gen okenn eksklizyon ki baze sou kalite pwopriyetè 
ou ye (egzanp pwopriyetè, moun k ap lwe, mèt 
biznis).

Paske li enpòtan pou pwoteje kay ou kont 
inondasyon, ti konsèy sa yo ka enterese w. Tanpri li 
fèy enfòmasyon sa a si ta gen siklòn , tanpèt oswa 
gwo lapli k ap vini. Pandan peryòd ki gen gwo lapli 
pandan lontan, ka gen inondasyon nan zòn ki ba yo. 
Nou ofri w enfòmasyon sa a pou ede w pwoteje 
pwopriyete ou ak redwi pèt akòz inondasyon.

7

danje inondasyon
Arch Creek, Little Arch Creek, Biscayne Canal  

ak Oleta River se kat gwo kou dlo ki travèse vil  North 
Miami. Pifò nan sistèm egou tanpèt nou yo vide/ale 
nan youn kat kou dlo sa yo oswa Biscayne Bay, ki 
konekte dirèkteman ak oseyan atlantik la. Se mare 
dlo ki kontribye nan drenaj ak pwoblèm inondasyon 
nan vil la ki enfliyanse kou dlo yo. Lè gen yon mare 
dlo ki wo oswa gwo lapli, sistèm ego tanpèt la ap plen 
byen vit epi ale nan dlo mare yo; sa ap lakòz 
inondasyon nan lari, rigòl, ak lakou nou yo.

Nou ka divize Vil North Miami an de gwo zòn 
drenaj, (1) bò lwès Kanal Biscayne nan, ak (2) bò lès 
Kanal Biscayne nan. Bò lwès Kanal Biscayne nan gen 
plis sab epi li dlo yo ba anpil. Rès vil la, ki se bò lès 
Kanal Biscayne nan, gen labou, laman, ak sab epi dlo 
yo wo anpil.

Pwopriyete w la ka ase wo epi inondasyon an pa 
afekte w. Men, sa ka chanje pi devan. Siklòn Andrew 
(1992) ki se tanpèt ki te fè plis dega nan Sid Florida pa 
te yon siklòn ak anpil dlo tankou Siklòn Irene (1999) 
ki te gen 13 pous lapli nan Konte Miami-Dade pandan 
24 èdtan. An 2000, lapli te plede tonbe depi tanpèt 
"san non" 3 oktòb la ki te mete 19 pous lapli pandan 
24 èdtan. Siklòn sa a te inonde kanal ak kou dlo lokal 
epi li te lakòz dega nou pa janm wè nan pwopriyete 
rezidansyèl. Te gen destriksyon pou sa yo te prevwa 
tankou yon tanpèt ak loray.

sistèm avètisman inondasyon 
Vil North Miami ak Konte Miami-Dade itilzie Sèvis 
Meteyo Nasyonal [National Weather Service (NWS)] 
pou anons sou inondasyon. NWS la ak konseye sou 
inondasyon omwen sis (6) èdtan avan yo atann pou 
gwo lapli ki ka lakòz sistèm drenaj yo debòde  epi 
kreye inondasyon dlo sou atè a ak izolman katye 
rezidansyèl/biznis yo. Rete branche sou radyo lokal 
ou yo pou dènyè enfòmasyon meteyo. An 2001, Vil la 
te devlope yon plan anons inondasyon pou tout vil la 
pou bay avètisman bonè bay vil ki kapab gen 
inondasyon yo. Machin polit ap kondwi toupatou 
nan vwazinay ki kapab afekte yo epi itilize sirèn ak 
opalè yo pou anonse nouvèl la. Wout evakasyon yo 
ap  US Highway 1 (Biscayne Boulevard), NE 125 Street, 
NE 135 Street ak Interstate 95. 

SEKiRiTE PANDAN iNONDASyON 
Si yo konseye w pou evakye, etenn tout sèvis piblik 

ou tankou kouran ak dlo nan entèriptè prensipal ak/
nou vav yo. Dekonekte aparèy elektrik yo, men pa 
touche okenn ekipman elektrik si w mouye oswa 
kanpe sou dlo. Pa mache oswa kondwi sou dlo ki 
kanpe oswa ap kouri; kapab gen yon liy elektrik ki 
tonbe oswa menm yon kanal ou pa ka wè. Veye kote 
w ap mete pye w nan zòn ki inonde yo pifò nan ka 
chòk apre yon tanpèt se moun ki glise tonbe.

ASiRANS iNONDASyON 
Pifò kote k ap prete lajan pou ipotèk kay egzije 

pou gen asirans inondasyon dapre nivo pwopriyete 
a. Si konpayi ipotèk ou a pa gen pwovizyon sa a oswa 
si pwopriyete ou a nan yon bon pozisyon, ou ka 
toujou achte asirans nenpòt lè, men gen yon peryòd 
30 jou pou tann avan asirans la antre an vigè. Sonje, 
ni asirans pwopriyetè ak asirans pou tanpèt kouvri 
dega inondasyon.  Paske North Miami se yon 
kominote NFIP, asirans pou inondasyon disponib 
pou pwoteje tout kay, kondo, apatman, batiman ki 
pa rezidansyèl (ak batiman komèsyal ladan) nan Vil 
la. Ou kalifye pou asirans pou inondasyon, kit 
pwopriyete w la pa te janm inonde oswa te inonde 
plizyè fwa deja.  Tout pwopriyete ki sekirize 
federalman ak yon ipotèk  (FHA, VA, FNMA, eksetera) 
dwe gen asirans pou inondasyon.

DEvLOPMAN PLèN iNONDASyON 
EGzijANS POu GEN PèMi

Tout batiman k ap konstwi dwe gen pèmi. Yo 
dwe resevwa pèmi sa yo avan konstriksyon an 
kòmanse. Kontake Depatman Zonaj ak Konstriksyon 
an avan w bati, chanje, modènize oswa ranboure 
pwopriyete w la. Adrès Depatman Zonaj ak 
Konstriksyon se 12340 NE 8 Avenue. Si w wè y ap 
konstwi oswa ranboure yon pwopriyete san yon pèmi 
vil la afiche, rele 305-895-9820 pou fè konnen sa.

EGzijANS POu GwO AMELyORASyON 
Vil North Miami ak Pwogram Asirans Inondasyon 

Nasyonal la egzije pou si pri rekonstriksyon, 
reyabilitasyon, adisyon oswa lòt amelyorasyon nan 
yon batiman egal oswa plis pase 50 pousan batiman 
an nan mache a pandan yon peryòd senk an, batiman 

Eske w te konnen 
inondasyon se dezas 
natirèl ki rive pi 
souvan?  
Paj sa yo gen detwa 
ti konsèy sekirite pou 
w konsidere si w ta 
janm fè fas a yon 
inondasyon.

<<

<<
an dwe satisfè menm egzijans konstriksyon yon 
nouvo batiman. Sa gen ladan monte etaj yo nan yon 
estanda ajou yo. Yo dwe mete batiman ki gen gwo 
dega nan menm estanda yo. 

SiSTèM jESyON DRENAj 
Bonjan drenaj ede redwi risk pou gen inondasyon.  

Li ilegal pou antre nenpòt solid, likid, oswa gaz nan 
sistèm drenaj la swa dirèkteman oswa endirèkteman.  
Vil la enspekte sistèm drenaj la regilyèman epi retire 
bagay ou jwenn oswa yo di ki k ap bloke bagay. Si w 
viv kote dlo ap pase, ou ka retire bwòs ak debri nan 
rivaj yo pou ede ak pwosesis sa a. Nenpòt kote ou wè 
yo pa respekte egzijans sa a rele Depatman Travo 
Piblik nan 305-895-9830 pou di sa.

FONKSyON NATiRèL AK BENEFiSyè 
The Oleta State Recreation Area ak Mangrove  

Preserve,  ki chita ant  NE 135 Street ak NE 163 Street 
ak sou bò lès US Highway 1, te chwazi kòm Teren Ki 
Sansib Anviwonmantalman. Zòn natirèl ki pa deranje 
nan North Miami sa yo aji tankou yon depo natirèl 
pou dlo inondasyon; sa ede redwi posiblite pou gen 
inondasyon nan zòn rezidansyèl ki tou pre a pandan 
y ap ede rechaje sous dlo anba tè yo. Tanpri ede 
kenbe zòn sa a natirèl ak bèl. Si w wè nenpòt moun 
ap jete fatra la ak lòt bagay ilegal rele Depatman 
Travo Piblik vil la nan 305-895-9830 ou konte  
Miami-Dade nan 311.

PwOTEjE PwOPRiyETE Ou 
Si pasèl ou a gwo ase, ou dwe konsidere reklase li 

oswa batiman an ak yon ti mi pou bare dlo a. An plis 
ou ka mete baryè kont dlo nan sou pòt yo; men sa yo 
se sèlman pou pwoteje kont inondasyon ki pa twò 
fon. Epi tou ou ka konsidere monte kay ou a.

Pwoteksyon kont inondasyon, ki se enstalasyon 
pòtay kont inondasyon ak fè mi yo rezistan kont dlo 
se kèk nan plizyè fason komen pou pwoteje estrikti 
yon pwopriyete komèsyal. Souvan, yo monte estrikti 
rezidansyèl yo pi wo pase dlo inondasyon ki gen pou 
vini yo. Pou plis enfòmasyon sou jan pou pwoteje 
pwopriyete ou kont inondasyon, ou ka kontakte 
Depatman Travo Piblik North Miami nan 305-895-
9838, oswa ou ka kontakte Batiman Ofisyèl Vil la nan 
305-895-9820.  Gen plis enfòmasyon sou jan pou fè 
yon re-amenajman rezidansyèl oswa pwoteksyon 
komèsyal kont inondasyon disponib nan seksyon 
Bibliyotèk Piblik North Miami nan seksyon Jesyon 
Inondasyon Vil la (CRS).

MiNiMizE DEGA iNONDASyON 
Pa jete oswa lage anyen nan egou oswa kanal nan 

vil la. Menm rès zèb ak branch bwa ka monte epi 
bloke kanalizasyon ak drenaj yo. Yon kanalizasyon ki 
bloke pa ka pote dlo lè lapli ap tonbe. Drenaj ki 
bouche pandan tanpèt ka fè dlo monte nan lari a epi 
lakòz inondasyon. Chak moso fatra ka kontribye nan 
inondasyon. Si w pwopriyete w la toupre yon kanal, 
ede pou pa gen okenn bwòs ak debri bò rivaj yo. Vil la 
gen yon pwogram jesyon kanal ki ka ede w retire 
gwo bouchon tankou pye bwa ki tonbe, tanpri rele 
pou fè konnen si gen nenpòt bouch nan nimewo 
305-895-9830.

PA MAChE SOu DLO K AP PASE 
OSwA KONDwi KOTE Ki GEN iNONDASyON

Pi gwo bagay ki lakòz lanmò nan inondasyon se 
moun ki nwaye. Kouran yo ka twonpe w, sis pous dlo 
k ap kouri ka kapab lage w atè.  Si w ap mache nan dlo 
ki kanpe, itilize yon poto oswa yon bwa pou w ka 
sèten tè a toujou la. Epi tou veye baryè wout, dlo ka 
lave wout la oswa bon an.

RETE LwEN Liy ELEKTRiK 
AK FiL ELEKTRiK

Dezyèm bagay ki lakòz plis lanmò pandan 
inondasyon se moun ki pran nan kouran.  
Kouran elektrik yo ka vwayaje nan dlo. Si gen liy 
kouran ki tonbe rele Florida Power and Light pou di 
sa; nimewo a se 305-442-8770. Epi tou ou ka rele 
Depatman Polis North Miami nan  305-891-8111 pou 
di yo liy kouran ki tonbe.

Fè FPL DEzAKTivE ELEKTRiSiTE Ou
Kè aparèy, tankou televizyon, kenbe plis kouran 

menm apre ou fin deploge yo. Evite itilize aparèy 
oswa motè ki te mouye amwenske yo te demonte, 
netwaye, ak seche yo.

PARE POu NENPòT BAGAy
Mete dokiman enpòtan anndan sachè an plastik 

oswa lòt bagay dlo pa ka antre. Revize polis asirans 
ou pou sèten ou gen ase pwoteksyon. Konnen ki 
kalite pwoteksyon ou genyen. Pifò polis asirans 
kouvri dega gwo tanpèt, men yo pa kouvri 
inondasyon. Nòmalman nenpòt chanjman nan polis 
asirans la ap pran 30 jou avan ki antre an vigè.

konsèy pou pwoteksyon  
kont inondasyon
Eske w te konnen inondasyon se dezas natirèl ki 
pi komen? Men kèk ti konsèy sekirite pou 
konsidere si w janm fè fas a yon inondasyon.

vEyE BèT, SiTOu KOuLèv
Ti bèt dlo voye soti lakay yo ka al chèche abri lakay 

ou. Itilize yon baton pou pike ak vire bagay ou yo pou 
fè ti bèt yo pati. Menm bèt ki domestike ka reyaji yon 
fason diferan apre yon dezas oswa tanpèt epi yo ka 
mode oswa atake.

GADE KOTE w AP METE PyE w
Apre inondasyon an, atè a kouvri a debri, tankou 

boutèy ki kraze ak klou. Atè a ak eskalye ki te kouvri 
ak labou ka glise fasil.

vEyE GAz K AP KOuLE
Si w itilize gaz natirèl, itilize yon flach pou enspekte 

dega.  Pa fimen oswa itilize bouji, lanp, oswa flàm ki 
pa kouvri amwenske w konnen gaz la te etenn epi 
gen van k ap pase kote a. 

Si w OBLijE EvAKyE 
Si w oblije evalye, eseye ale kay yon zanmi oswa 

fanmi ki pa gen gwo dlo lakay li. Si w rete nan yon kay 
mobil, oswa ou pa gen pwòp kouran ou, fè plan pou 
evakye premye fwa w tande gen ijans. Pratike plan 
evakyasyon w la ak tout moun nan kay la. Fè plan pou 
kite kay la bonè pou evite twò trafik ki ba w reta.  

Anrejistre nan Pwogram Asistans Evakyasyon Ijans 
Konte Miami-Date la nan 311 ou TDD nan  
305-468-5402 si w bezwen asistans pou evakye. 
Diskite ti konsèy sa yo ak vwazen ak zanmi w.  
Eseye pwograme yon plan davans ki planifye kijan w 
ka kontakte vwazen w yo. Si w oblije evakye, youn di 
lòt ki kote w ap rete epi kite enfòmasyon pou kontakte 
pa telefòn ak adrès.

SEKiRizE BATO 
Si w gen yon bato,  ou responsab pou mete li yon 

bon kote ki gen sekirite. Ou menm ki se yon 
pwopriyetè yon bato dwe planifye davans pou 
deplase bato w la oswa fè aranjman pou mete li nan 
depo. Tcheke ak marina lokal ou pou yon altènatif k 
ap apwopriye. Si li posib, mete li nan yon garaj oswa 
depo. Si w oblije kite bato w la deyò, kole lang remòk 
la ak yon bagay ki solid atè a, kite van soti nan 
kawoutchou yo epi rasire w bato a kole byen ak 
remòk la. Si li posib, plen fon kal la ak dlo, epi sa ap 
ajoute plis pwa. Si w gen plan pou kenbe bato w la 
nan kanal la, verifye liy ke a byen, epi kite ase espas 

ant mare yo epi mete plis ank deyò.  Pa bliye retire 
tout elektwonik mari oswa lòt ekipman ki sekirize. 
Moun ki gen bato a vwal yo dwe retire vwal ki woule 
yo ak tèt Bimini yo.  Bato ki sou boswa yo dwe tache 
ak plis fil epi yo dwe fèt yon fason pou evite bato a 
balanse pandan gwo van.

KONSèy POu PwOTEjE BèT DOMESTiK 
Sonje, pifò sant evakyasyon p ap aksepte bèt. Se sa 

ki fè ou dwe planifye davans pou mete bèt ou yo nan 
yon lopital bèt oswa kite yo kay zanmi w. Si w gen 
plan pou mande yon zanmi, pa bliye mande li davans. 
Rasire w zanmi w nan rete yon kote tanpèt la pa pral 
afekte. Mande yo si pòt yo t ap ouvri pou ou menm 
ak/ou bèt ou a si ta gen anons yon tanpèt.  Pa kite bèt 
ou lakay la pandan yon siklòn. Yon chanm ki sekirize 
ak manje ak dlo pou detwa jou pa vle di bèt ou a p ap 
an danje.  Anpil moun ki te retounen lakay yo apre 
Siklòn Andrew pa te jwenn bèt yo. Kenbe yon foto 
ajou bèt ou a pou ede idantifye li. Apre tanpèt la, fèt 
atansyon lè w ap kite bèt ou a ale deyò apre tanpèt la 
fin pase. Sant ak sit li abitye ak yo kapab te chanje epi 
sa ka rann bèt ou a vin twouble oswa pèdi. Liy kouran 
ki tonbe ka yon gwo danje pou yo tou. Pran tout 
prekosyon pou w pa kite bèt ou bwè dlo oswa manje 
bagay ki te kontamine.

DETèMiNASyON KAT 
Vil la bay detèminasyon Kat To Asirans Inondasyon 

(FIRM) pou fè w konnen si w nan yon zòn ki gen danje 
pou inondasyon ak si w oblije gen asirans pou 
inondasyon. Si w ta renmen resevwa yon 
detèminasyon, rele Depatman Zonaj ak Konstriksyon 
an nan 305-895-9820. Epi tou ou ka gade kat zòn  
inondasyon vil la pou konnen si pwopriyete w la nan 
Zòn Espesyal Danje Pou Inondasyon an.

viziT SiT yO 
Depi ou mande sa, yon reprezantan Depatman 

Travo Piblik North Miami ap vizite pwopriyete w la 
pou revize pwoblèm ak inondasyon epi eksplike w 
fason posib pou amelyore ak evite dega nan 
inondasyon. Epi tou, si w gen pwoblèm inondasyon, 
drenaj, pwoblèm egou ki monte, oswa ou wè moun 
ap lage debri nan kanal, lak, oswa drenaj tanpèt Vil la, 
tanpri kontakte Depatman Travo Piblik la nan  
305-895-9838



13 14

Si w gen kesyon sou enfòmasyon yo ki nan 
ti liv sa a, tanpri rele nenpòt nan nimewo yo ki pi ba a.

iziN  wiNSON wATER PLANT CiTy OF NORTh MiAMi NAN SuNKiST GROvE
Opere 24 sou 24 Pou fè rapò sou ijans ki gen pou wè ak vil la lè biwo yo fèmen

(inondasyon, tiyo ki eklate, pwoblèm refoulman, eksetera)
305-953-2854 ou 305-953-2857 (TDD)

Sant Operasyon Sèvis Piblik North Miami
Lendi-Vandredi, 7:30am - 4:00pm 

305-895-9838

Biwo Sèvis Piblik North Miami
Lendi-Vandredi, 8:00am - 5:00pm 

305-895-9880
(Peman) Kesye Santral 

8:00am - 4:00pm 
(KOUNYE A NOU AKSEPTE KAT KREDI AK BON KAT IDANTITE AK FOTO)

Biwo Sante Anviwonman Konte Miami-Dade
(Kontak Lokal pou  FDEP)

305-623-3500

Depatman Anviwonman Miami-Dade
jesyon Resous
305-372-6789

Ajans Pwoteksyon Anviwònman Florida (EPA)
jesyon Resous Dlo

1-850-245-8336

Sèvis Vil 
Kòd

Chak Mwa 
5,000 gal. Itilize Anndan Vil la

Chak Trimès 
15,000 gal. Itilize Anndan Vil la

Chak Trimès 
15,000 gal. Itilize Deyò 

Vil la

 Tarif Pou Dlo Itilize  Dlo  $9.05  $27.15 $27.15

 Tarif Pou Egou Itilize
($4.11 pa 1,000 gallons x 85%)

Egou $17.47 $52.40 $52.40

Tarif Sèvis Konte a
(7.5% total  WT, SR, OWSS ak STR)

CSF  $4.07 $12.20 $15.25

Tarif Adisyonèl Dlo ak Egou Deyò Vil la
(25% WT, SR ak STR)

OWSS  Pa Aplikab  Pa Aplikab  $40.67

Egzanp Bòdwo Minimòm Pou Dlo & 
Egou

 $58.30  $174.88  $218.60

Tarif yo baze sou yon kontwa 3/4”, kote yo itilize jiska 15,000 galon chak 3 mwa. Kèk kliyan deyò Vil la ka gen yon taks minisipalite yo enpoze pou itilize sèvis 
la, ki 10%. Pou kliyan Vil la, enfòmasyon ki anwo a se sèlman pou pati dlo ak egou bòdwo sèvis piblik yo. Lòt sèvis tankou dlo tanpèt, ak ijyèn piblik pa fè pati 

prezantasyon sa a. Tarif sa yo te kòmanse 1 oktòb 2013

TARiF POu DLO AK EGOu viL NORTh MiAMi
Sa a se tarif nou kounye a pou itilize sèvis dlo ak egou .

Sèvis Kòd Vil la Chak Mwa 
Anndan Vil la

Chak Trimès 
Anndan Vil la

Chak Trimès 
Deyò Vil la

Tarif Debaz Pou Dlo (Pri Fiks) Dlo $11.98 $35.94 $35.94

Tarif Debaz Pou egou (Pri Fiks) Egou $15.73 $47.19 $47.19

 Egzanp sa a baze sou moun ki itilize 5,000 galon pa mwa oswa 15,000 galon pa trimès. 
Tarif yo baze sou kantite moun itilize, gade tablo "Tarif Pou Dlo Moun itilize " ki pi ba a.

Tarif Pou itilize Dlo Rezidansyèl 
(pa 1,000 galon)

CHAK MWA
0 - 5,000 $1.81
5,001 - 12,000 $2.54
12,001 - 20,000 $3.27
Plis pase 20,000   $3.64

CHAK TRIMèS 
0 - 15,000 $1.81
15,001 - 36,000 $2.54
36,001 - 60,000 $3.27
Plis pase 60,000 $3.64

Liy Telefòn Bon Dlo Pou Bwè EPA 
1-800-426-4791

TARiF SèviS ADiSyONèL
Tarif pou Dezaktive, Aktive ilegalman, 
   oswa Tarif pou Chèk ki pa bon $  20 chak
Moun ki jwe ak kontè $100
Rekonekte Sèvis  $  10
Vòl/Aparèy Ilegal yo itilize nan batiman an  $450

Aktive kont ou sou entènèt nan adrès northmiamifl.gov sou E-services, Citizen E-Portal.



Enfòmasyon
Sou Danje
Inondasyon2013 Rapò Sou

Kalite Dlo 2014

Detay sou sèvis dlo, pwoteksyon kont inondasyon ak 
Pwogram Asirans Nasyonal Pou Inondasyon an.

